
				এই পাতাটির মুদ্রণ সংশোধন করা প্রয়োজন। 
মাণিক গ্ৰন্থাবলী
সময়মত সন্ধ্যাদীপ জালিয়া শাখে ফু দেওয়া হয় নাই বলিয়া যশোদার মনটা খুঁত খুত করিতে থাকে। শাখ বাজাইয়া সামনে ভাইকে দেখিয়া বলে, “হারে নন্দ, কোথায় থাকিস সারাদিন ? বাবুট সেজে ঘুরে বেড়ালেই তোর দিন কাটবে ?”
নন্দকে দেখিলে যশোদার ভাই বলিয়াই মনে হয় না । বাইশ তেইশ বছর বয়স, অপরিপুষ্ট শরীর, মুখে মেয়েদের মত তেলতোলা ধরণের কোমলতা। পাশে না বাড়ুক উপরের দিকেও যদি ভালরকম বাড়িয়া উঠিত। তবু আশা করা চলিত, এককালে মোটা সোটা হইয়া যশোদার ভাই হিসাবে মোটামুটি মানানসই হইলেও হইতে পারে ছেলেটা । কিন্তু এ রকম একটা আশা পোষণ করার সুযোগও সে রাখে নাই। মতি নামে একজন ভাড়াটে আছে যশোদার, বয়স পঞ্চাশের কাছে গিয়াছে কিন্তু মানুষের সঙ্গে ভাবি করিয়া তাদের সঙ্গে সে পেশাদার রসও পান করে রসিকতাও করে। একদিন নূতন বন্ধু সুধীরের কাণে কাণে সে বলিয়াছিল, ওই যে ওরা দু’জন যশুদা আর নন্দ, এ মায়ের পেটের ভাই বোন না হয় হল, কিন্তু বাপ কি ওদের একটা রে দাদা !?
সেইদিন যশোদা ও নন্দের তফাৎটা ভালভাবে খেয়াল করিয়া সুধীরের মনে সত্যই খটকা লাগিয়াছিল যে, কথাটা কি তবে সত্যি নাকি, কে জানে ।
নন্দ এক গাল হাসিয়া বলিল, “বোঁ দেখতে গিয়েছিলাম দিদি। সুন্দর বৌ হয়েছে-এইটুকু বাচ্চ !”
‘সত্যি ?? যশোদা ভাবিতেছিল, যারা বাড়ী ফিরিয়াছে তাদের ভাত দিয়া বৌ দেখিতে যাইবে কিনা, নন্দর মুখে নতুন বৌ-এর রূপ বৰ্ণনা শোনার পর আর ধৈৰ্য্য ধরা গেল
না -তোর ধনাদিকে ডাক তো নন্দ ।”
ধনঞ্জয় আসিলে যশোদার ঘরখানা যেন ভরাট হইয়া গেল। নন্দের বদলে যশোদার ভাই হইলে তাকেই মানাইত ভাল। মাস দুই আগে ধনঞ্জয় দেশ হইতে চাকরীর খোজে আসিয়া যশোদার বাড়ীতে ডেৱা বাধিয়াছে। প্ৰথম দিন সাবানকাচা লালচে ধুতির উপর গেয়ে ধোপার সাফ করা অতিরিক্ত নীল লাগানো সার্ট গায়ে দিয়া, বগলে ময়লা সতরঞ্চি মোড়া বিছানা আর রঙচটা টিনের বাক্স হাতে
করিয়া সে যখন বাড়ীতে ঢুকিয়াছিল, মনে হইয়াছিল একটা দৈত্য আসিয়াছে। বুড়ো মতি তাকে এখানে আনিয়াছে, মতির সে দেশের লোক ।

